
“Dink aan die gevangenes asof julle medegevangenes is.” Heb 13:3

Op 22 September 2013 het 
selfmoordbomaanvallers die All Saints 
Church in Peshawar, Pakistan, na 
‘n Sondag Erediens, aangeval. Een 
getroue egpaar wat twee kinders in 
die aanval verloor het, het gehelp 
om hoop en genesing na hul kerk 
te bring – tesame met ‘n Bybelse 
gehoorsaamheid om hulle vervolgers 
te vergewe.

A naya het daardie Sondagoggend amper 
by die huis gebly. Haar man, Fahmi, ‘n 
jeugbedieningskoördineerder in hul provinsie, was 

oorsee by ‘n Christelike jeugleierskonferensie. Anaya moes 
gevolglik self hul 11-jarige seun, Ishan, en 9-jarige dogter, 
Naher, op en gereed kry vir die oggend se erediens.

Naher het daardie oggend met koors wakker geword 
en Anaya was huiwerig om haar kerk toe te neem. Maar 
die kinders het hul ma gesmeek om hulle Sondagskool 
toe te neem en selfs hul pa se ondersteuning tydens ‘n 
vroegoggend video-oproep ingeroep. Anaya het toegegee 
en hulle is na All Saints Church toe, net soos hulle elke week 
gedoen het.

“Hulle was bekommerd dat hulle die Bybelverhaal sou 
mis,” het Anaya gesê. “Hulle was altyd nuuskierig en stel 
belang in kerk toe gaan.”

Naher se entoesiasme kon egter nie haar koors oorkom 
nie, daarom het sy halfpad deur die oggenddiens na die 
aanbiddingslokaal gekom om op haar ma se skoot te sit. 
Die koor het die slotlied herhaal: “O, Here Jesus, ons almal 
het U nodig.”

Anaya was van plan om die gereelde samesyn na die 
diens oor te slaan sodat sy haar siek dogter by die huis kon 
kry, maar sy het vinnig gebly om met haar suster en swaer 
te praat en Ishan het gehardloop om saam met ‘n paar 
vriende te speel.

Toe is Anaya se wêreld verpletter.
Twee selfmoordbomaanvallers het omstreeks 11:43 hulle 

plofstof tussen die sowat 700 gemeentelede, wat in die 
binnehof vir ‘n gemeenskapsmaaltyd bymekaargekom het, 
laat ontplof. Die dodetal was aanvanklik volgens berigte 81, 
insluitend sewe kinders, met nog minstens 150 mense wat 
beseer is. Anaya was ernstig beseer terwyl Ishan en Naher 
onder die sewe kinders was wat gedood is.

‘n Lang Reis Huis Toe
Ná die jeugleierskonferensie het Fahmi ‘n week saam 
met ‘n paar neefs in ‘n ander land spandeer. ‘n Plaaslike 
Pakistanse gemeente het hom gevra om daardie Saterdag 
by ‘n jeugbyeenkoms te praat en na die geleentheid het hy 
laat wakker gebly om met Anaya en die kinders, nege ure se 
tydsones weg, deur middel van ‘n video-oproep te gesels.

In die middel van die nag is Fahmi deur ‘n 
telefoonoproep uit die slaap gewek. Sy neef, wat nagskof 
gewerk het, het beeldmateriaal van die Peshawar-
bomaanval op die nuus gesien.

Fahmi het dadelik na Anaya se foon gebel, maar geen 
antwoord gekry nie. Toe bel hy sy ouer broer en kry geen 
antwoord nie. Hy het elke familielid en vriend waaraan hy 
kon dink gebel, maar niemand het sy oproepe beantwoord 
nie.

meer as 98% van die Pakistani-bevolking 
uitmaak. Die woorde van Jesaja 56:7 is 
op ‘n booggewelf aan die voorkant van 
die kerk geverf: “Ek sal hulle vreugde laat 
smaak in my huis van gebed”. 

Peshawar, met ‘n bevolking van meer 
as 2 miljoen, is die poort na die gevaarlike 
grenslyn met Afghanistan. Dit is die 
hoofstad van Khyber Pakhtunkhwa 
(KPK) provinsie, ‘n geweld-geteisterde 
gebied in die noordweste van Pakistan 
waar bomaanvalle en sluipmoorde 
algemeen is. Die bergagtige terrein, met 
baie grotte, het Khyber Pakhtunkhwa 
(KPK), die skuilplek van talle Islamitiese 
terreurgroepe, insluitend Al-Kaïda en 
die Taliban, gemaak. Die militantegroep 
Jundallah, ‘n sytak van die Pakistanse 
Taliban, aanvaar verantwoordelikheid vir 
die All Saints-bomaanval.

Twee Jundallah-selfmoord-
bomaanvallers, wat elk 5.9kg verborge 
plofstof gedra het wat koeëllaers en 
ander metaalstukke bevat om maksimum 
skade te veroorsaak, het by die kerk 
ingeglip toe plaaslike werkers kos vir die 
gemeenskapsmaaltyd afgelewer het. 
Een van die mans is naby ‘n buitehek 
gestop, maar die ander was amper by 
die voordeur van die kerk toe hulle hul 
plofstof laat ontplof het.

is sy broers, niggies en nefies, 
skoonsuster en baie vriende beseer. 
Iemand het toe uiteindelik bevestig dat 
sy kosbare kinders oorlede was.

 
‘n Plek van Gebed en Vrede
All Saints Church is ‘n opvallende en 
pragtige gebou, geleë binne die ou 
stadsmure van Peshawar. Sy ornamentele 
kruise en Bybelverse wat op die hek 
geverf is, merk dit as Christelik, maar die 
moskee-agtige argitektuur was bedoel 
om die Moslems te verwelkom, wat 

“Ek het ‘n Pakistanse nuuskanaal 
aangeskakel en die gesigte gesien, al 
daardie gesigte wat aan my bekend is, 
wat beseer is,” onthou Fahmi. “Dit het 
gelyk of ek my hele familie op daardie 
televisie dopgehou het.” 

Hy het voortgegaan om 
telefoonoproepe te maak totdat hy 
uiteindelik na ‘n vriend by ‘n ander kerk 
deurgekom het. “Die vriend het gesê dat 
dit ‘n uiters aaklige situasie in my kerk is, 
maar hy het nie van my familie geweet 
nie,” het Fahmi gesê. Uiteindelik het 
Fahmi ‘n vriend bereik wat hom vertel 
het dat Anaya erg beseer is. Hy het niks 
geweet van die kinders nie.

Binne ure het vriende Fahmi gehelp 
om ‘n vroeë vlug na Pakistan huis toe 
te kry. “Ek het net tot God gebid: ‘Moet 
asseblief nie dat enigiets sleg gebeur 
nie, laat alles in orde sal wees,” het hy 
gesê. “Dit was my gebed op my reis. Ek 
het ‘n gevoel gehad dat iets gebeur het, 
maar selfs toe het ek gebid: ‘Asseblief, 
God, laat ek my familie sien.’”

Hy het stukkies inligting 
bymekaargemaak terwyl hy gereis het, 
die nuus dopgehou en voortgegaan om 
tussen vlugte te bel. Hy het uitgevind 
dat sy ma, twee ooms, sy swaer en ‘n 
paar neefs almal dood is. Daarbenewens 

Hierdie horlosie, wat in die All Saints 
Church gehang het, het gaan staan toe die 
bomme ontplof het.

Bo en links onder: Ishan was 11 
en Naher was 9 toe hulle in die 
bomaanval dood is. Fahmi se ma 
(links bo) is ook in die ontploffing 
dood. 



Anaya het oor haar kinders begin 
drome droom, hulle op ‘n plek gesien 
wat sy as die hemel herken het. “Dit 
het my ook bietjie troos gegee dat my 
kinders in hierdie plek is,” het sy gesê.

Omdat Anaya nie in staat was om 
kerk by te woon nie, het Fahmi gereël 
vir familie en vriende om na hul huis te 
kom vir gebed en aanbiddingsdienste. 
“Die hele familie het bymekaargekom,” 
onthou Anaya. “Dit was ‘n tyd waarin 
ons die lyding moes verwerk en God was 
met ons deur hierdie eredienste. Dit het 
ons baie gehelp.”

In die maande wat na die 
bombardering gevolg het, het 
Fahmi se oë oopgegaan vir ‘n 
nuwe bedieningsgeleentheid. ’n 
Koreaanse sendelingvriend het by die 
bomslagoffers in hul huise begin kuier 
en Fahmi het gelei gevoel om by sy 
vriend aan te sluit. Sy teenwoordigheid 
in hierdie besoeke, wat andere vertroos 
het terwyl hy sy eie lyding en hartseer 
moes verwerk, het ‘n kragtige effek 
op diegene wat hy besoek het, gehad. 
Hy was aan 2 Korintiërs 1:3–4 herinner 
terwyl hy andere getroos het met die 
troos wat hy self van die Here ontvang 
het.

“Dit het my meer bemoediging 
gegee toe ek ander gehelp het,” het 
Fahmi gesê. “Dit het my gehelp om my 
eie lyding, my eie pyn en hartseer, te 
oorkom.”

Toe Anaya in staat was, het sy by 
Fahmi aangesluit in hierdie besoeke, 
veral die besoeke aan kinders wat een 
of albei ouers in die bomontploffing 
verloor het. Om vir hierdie weeskinders 
te bid het vir hulle spesiale betekenis 
gehad.

“Toe ons hierdie kinders besoek het, 
het ons ons hande op hulle koppe gesit 

Nou, 10 jaar later, bly die bombardering 
een van die dodelikste aanvalle wat 
teen Christene in Pakistan gepleeg is. 
Die finale dodetal, insluitend slagoffers 
wat weke of selfs maande ná die 
bombardering aan hul beserings beswyk 
het, was 127 mense.

Deur al die lyding en hartseer, het All 
Saints Church ‘n lig vir die gemeenskap 
gebly. ‘n Week na die aanval was die 
kerk oop en vol aanbidders, insluitend 
baie van die gewondes en bedroefdes. 
Toe daar naby die einde van die diens ‘n 
motorbom in ‘n mark, net blokke verder, 
ontplof het, het kerkgangers eerder 
gebid as om in blinde paniek te gaan.

Hoop Na Die Gruwel
Toe Fahmi in Peshawar arriveer, het 
hy eers by die hospitaal gestop om sy 
vrou te sien. Sy was in die waakeenheid, 
het elke nou en dan haar bewussyn 
verloor en haar liggaam was verbrand en 
verwond deur skrapnel van die bomme. 
As gevolg van haar broos toestand, 
het dokters Fahmi aangeraai om die 
waarheid oor die kinders se sterftes 
vir eers van Anaya te weerhou. Hy het 
geglimlag en haar aangemoedig om 
daarop te fokus om beter te word en 
haar vrae oor Ishan en Naher ontwyk. Die 
besoek het net ‘n paar minute geduur 
voor verpleegsters hom weggestuur het. 
Fahmi se volgende stop was die lykshuis 
om sy kinders se lyke te identifiseer en sy 
moeder se liggaam te sien.

Die dae wat gevolg het was vir 
Fahmi vaag. “Ek het die meeste van die 
tyd in die hospitaal spandeer,” het hy 
gesê. “My hele lewe was net my vrou, 
want die kinders was nie meer daar 
nie, waar sou ek dan anders gewees 
het?” Tussen kort besoeke by Anaya, 
het Fahmi ander besoek wat die aanval 
oorleef het. Hy het saam met weduwees, 
wewenaars, weeskinders en ouers wat, 
soos hy, familielede in die ontploffing 
verloor het, gebid en hulle vertroos. Hy 
het saam met die beseerdes gesit en 
bemoediging verskaf, terwyl hy self nog 
bedroef was.

“Ek het vir lank in die 
ontkenningstadium geleef, daarom 
het ek nie gehuil nie,” het Fahmi gesê. 
“Vriende het gevra: ‘Waarom huil jy nie 
nadat jy deur al hierdie lyding gegaan 
het en so baie verloor het?’ Ek het net na 
God gekyk; ek het tot God gebid, maar 
soms het ek self nie geweet wat om te 
bid en hoe om te bid en wat om vir God 
te sê nie.”

Ongeveer 10 dae na die bomaanval 
het ‘n pastor All Saints besoek en ‘n 
boodskap uit Romeine 8 gedeel. “Hy 

het ons ‘n vraag gevra,” het Fahmi gesê. 
“Wie sal ons skei van die liefde van God? 
Sal hierdie vervolging? Sal iets anders 
wat erger is? Ek het hierdie vraag vir 
myself gevra terwyl ek in die kerk gesit 
het. Toe gee ek dieselfde antwoord as 
wat Paulus gegee het: Niks kan ons skei 
van die liefde van God nie. Dit was die 
eerste motivering en versterking van my 
geloof.”

Toe Anaya na ‘n algemene 
hospitaalsaal verskuif is, het Fahmi 
uiteindelik vir haar van Ishan en Naher 
se dood vertel. Sy was geskok en toe 
ook kwaad dat Fahmi die waarheid van 
haar weerhou het, kwaad dat sy nie kans 
gekry het om totsiens te sê nie.

Ten spyte van Anaya se woede, 
was Fahmi verlig dat hulle uiteindelik 
saam oor die verlies van hul kinders 
kon rou. Anaya het in die weke voor 
die bomaanval die boek Job gelees en 
daardie woorde het tydens haar herstel 
in haar hart weergalm. Net soos Job ook 
met beskuldigers gekonfronteer was, het 
sommige vriende voorgestel dat Fahmi 
en Anaya dalk berou moet toon oor een 
of ander geheime sonde, aangesien die 
verlies van hul twee kinders deur God as 
‘n straf bedoel was.

Fahmi en Anaya het geweet dit was in 
teenstelling met wat Jesus oor verlies en 
lyding geleer het, maar hulle het steeds 
seergekry en was verward terwyl hulle 
die tragedie probeer verwerk het.

“Toe ek in die hospitaal was, was my 
geloof ‘n bietjie geskud en ek het God 
gevra hoekom Hy hulle albei geneem 
het,”  het Anaya gesê. “Selfs toe het ek 
nie vir God die skuld gegee nie; Ek het 
nie my geloof prysgegee nie. God was 
met ons deur al hierdie rou en regdeur 
hierdie situasie. Dit was God wat ons 
vertroos en bemoedig het.”



“My geloof was ‘n bietjie geskud en ek het God gevra 
hoekom Hy hulle albei geneem het. Selfs toe het ek 

nie vir God die skuld gegee nie. Ek het nie my geloof 
prysgegee nie.”

en vir hulle vertel dat ons soos hulle 
geestelike ouers sal wees,” het Fahmi 
gesê. “Dit het hulle baie bemoediging, 
moed, vrede en vertroosting gegee.”

‘n Paar maande nadat Anaya uit die 
hospitaal ontslaan is, het twee gawes 
van God vir die egpaar onverwagte 
troos en genesing gebring. Anaya het 
in die nuwe jaar swanger geraak met 
‘n dogter. Fahmi en Anaya het ook 
Bybelse berading in ‘n ander land vir 
hul trauma en verlies ontvang. Vir 10 
weke het hulle dit wat met hul familie 
gebeur het, verwerk en ‘n duideliker 
visie gekry oor hoe om hul gekwelde 
kerk te bedien.

“Daar is honderde gesinne wat die 
slagoffers van hierdie bomaanval is, 
maar net ek en my vrou het hierdie 
geleentheid gekry,” onthou Fahmi 
terwyl hy dink oor volgende stappe 
wat hulle oorweeg het. “Dit is nou ons 
tyd om terug te gaan en vertroosting 
aan hulle te gee.”

Toe Fahmi en Anaya teruggekeer 
het na Peshawar, het hul begeerte om 
‘n Bybelse beradingsbediening deur 
die kerk te begin net sterker geword. 
Hulle het gebid dat God vir hulle 
geleenthede sal voorsien en Hy het 
hulle gebede verhoor.

Met die goedkeuring van die 
kerkleierskap in Pakistan en die 

ondersteuning van broers en susters 
in Christus, het hulle in 2015 verhuis 
en Fahmi het met ‘n graad in pastorale 
berading begin.

Geloof en Vergifnis
Nadat Fahmi gegradueer het, het hy 
aanbiedinge ontvang om op veiliger 
plekke te bedien, beide in Pakistan en 
in die buiteland. Maar die gesin het 
teruggekeer na Peshawar, waar Fahmi 
‘n onderwyspos by ‘n nabygeleë 
Christelike kweekskool aanvaar het 
terwyl hy met sy beradingswerk begin 
het.

“Hier in ons land is daar geen 
‘beradingskultuur’ nie,” het Fahmi 
gesê. “Mense ly, maar hulle wil nie 
vir berading gaan nie.” Hy het gesê 
mense is dikwels bang dat hulle as 
sondaars veroordeel of verwerp 
sal word wanneer hulle hul pyn en 
worstelinge openbaar sou maak. Dus, 
in plaas daarvan om te wag dat mense 
na hom toe kom, gaan Fahmi na hulle 
toe vir informele geselsies en gebed 
tydens tee.

“Luister is baie belangrik, ek fokus 
dus meer op luister,” het hy gesê. 
Wanneer daar ‘n versoek vir hulp of 
‘n natuurlike ontvanklikheid is, bied 
Fahmi dan Goddelike berading en 
skriftuurlike bemoediging aan. Dit is 

O m vir kinders te bid wat 
in die aanval wees gelaat 
is, het Fahmi en Anaya 

gehelp om van die hartseer van 
die verlies van hul eie kinders 
te genees. Natasha Nazir, nou 
26, was net ‘n tiener toe sy albei 
haar ouers in die bomontploffing 
verloor het. As oudste kind het sy 
verantwoordelik geword om haar 
vier jonger broers en susters groot 
te maak. “Dit het vir my 10 jaar 
gelede, toe ek net 16 jaar oud was, 
moeilik gelyk om te oorleef,” het 
sy gesê. “Maar ek het waargeneem 
dat God ons ondersteun. God se 
ondersteunende hand is met ons, 
aangesien my jongste broers en 
susters skoolonderrig kry en een 
van my jonger susters het verlede 
jaar getrou.”

Shalom Naeem was 11 jaar oud 
toe die bomaanval plaasgevind het. 
Albei van sy ouers en sy ouer suster 
het daardie dag gesterf. Daarna is 
Shalom deur sy oupa grootgemaak. 
“Dit was so ‘n aaklige situasie vir my 
10 jaar gelede,” het hy gesê. “Ek was 
alleen en het hier en daar vir enige 
hulp of ondersteuning gesoek. 
Maar God het my hand vasgehou. 
God help my in al die stappe van my 
lewe. Trouens, God is my sterkte.” 

3Die Masih-gesin het sedert die verlies van 
hul dogter, wat in die bomaanval dood is, 
genesing gevind. Hulle gaan voort om by All 
Saints Church te aanbid. 



‘n stadige proses, maar meer gesinne 
vind genesing van die trauma van die 
2013-aanval danksy hierdie uitreik.

As hy dink oor hoe ander probeer 
het om die dood van Ishan en Naher 
te verduidelik as ‘n soort goddelike 
of karmiese straf, werk Fahmi om die 
onbybelse sienings wat hy en Anaya 
trotseer het te vervang met ‘n Bybelse 
siening. Deur traumaberading, seminare, 
versorgingskampe vir die oorlewendes 
en ander onderrigtingsgeleenthede, 
het Fahmi aan deelnemers verduidelik 
wat die Skrif oor lyding en vervolging 
leer. Die gevolg, het hy gesê, was dat die 
kerk sedert die aanval sterker in geloof 
gegroei het. Fahmi en Anaya het gesien 
hoe God baie van die gebrokenheid in 
hul lewens genees en hulle toerus om 
instrumente van herstel in hul kerk te 
wees.

Daardie herstel het ook beteken om 
aan Christus se leringe oor vergifnis te 
voldoen. “Toe die media gekom het om 
baie van die slagoffers in ons kerk oor 
vergifnis uit te vra, het almal gesê dat ons 
hulle vergewe het,” onthou Fahmi. Maar 
hy het gesê hulle het so geantwoord 
omdat hulle geweet het hulle moet, nie 
omdat dit nie regtig waar is nie. “Dit 
is regtig moeilik om diegene wat jou 
kinders doodgemaak het, te vergewe,” 
het hy gesê.

Maar tyd wat hy in eensaamheid 
en bepeinsing spandeer het, asook 
sy pastorale beradingstudies, 
het Fahmi gedwing om die 
onvergewensgesindheid in sy hart te 

konfronteer. Hy het Jesus se lering oor 
om jou vyande lief te hê en diegene 
wat vervolg te seën, oorweeg en hy het 
nagedink oor Jesus se daad van vergifnis 
aan die kruis. Fahmi het geweet dat om 
die militante wat die bomaanval gepleeg 
het, te vergewe, nie net noodsaaklik 
was vir sy en Anaya se genesing 
nie, maar ook ‘n saak van getroue 
gehoorsaamheid aan God was.

“Dit was ‘n lang stryd,” het hy gesê, 
“maar na 10 jaar kan ek sê dat ons hulle 
regtig vergewe het, omdat ons Here 
Jesus hulle vergewe wat Hom vervolg 
het.”

Die boodskap waaraan Fahmi vandag 
vashou en die boodskap wat hy wil hê 
ander Christene uit die bombardering 
moet leer, is dat om ‘n Christen te 
wees beteken om deur geloof eerder 
as vrees te wandel. “Tien jaar het 
reeds verbygegaan en ek lewe deur 
die geloof,” het hy gesê. “Selfs hierdie 
lyding, vervolging en pyn kan ons nie 
van die liefde van God skei nie. Om deur 
geloof te lewe behoort ons toewyding 
aan God en ‘n lewenswyse te wees. 
Enigiets kan enige tyd, enige plek 
gebeur, maar as ons sterk geloof in God 
het, as ons glo Jesus is by ons, is daar 
geen rede om te vrees nie.” 

Fahmi and Anaya het na die aanval nog 
twee kinders gehad. Hulle het gesê dat 
uitbeelding oor hoe om God te vertrou en 
in beproewinge te volhard, vir hul gesin 
belangrik is.

T erwyl sommige groot 
genesing sedert die 
bomaanval ervaar het, sukkel 

ander nog. Toe Samantha Azeem 
haar man verloor het, moes sy en 
haar kind by ander familielede intrek 
en sy het ‘n moeilike tyd gehad om 
stabiele behuising te vind. “Ek sê 
nie dat God my nie help nie, ...maar 
ek kla soms,” het sy gesê. “Dit is so 
moeilik om alleen te lewe en ‘n kind 
in die moeilike situasie, as ‘n enkel 
vrou in hierdie mans-gedomineerde 
samelewing, te versorg. Ek het baie 
probleme en uitdagings gedurende 
hierdie 10 jaar trotseer. Ek bid tot God 
om my en my kind te help.” 

O orlewendes en hul gesinne 
het elkeen unieke reise 
van genesing sedert die 

bomaanval in 2013 onderneem. By 
‘n onlangse versorgingskamp het 
sommige deelnemers oor hul stryd 
gedeel en hoe God sedert daardie dag 
in hul lewens gewerk het om hulle te 
genees en hulle hoop te herstel.

“Ek is so dankbaar teenoor God vir 
al Sy seëninge vir my en my kinders, 
selfs ten tye van my benoudheid,” 
het Christina Imtias, ‘n ma van drie 
wie se man in die bomaanval gesterf 
het, gesê. “God stel my in staat 
om my kinders te versorg sowel as 
om my huis te bou en werk te kry. 
Behalwe dit, het my dogter ‘n mate 
van geestelike, fisiese en sielkundige 
probleme, maar God het haar ook 
genees. Ek is oorweldig deur te sê dat 
God so goed is en my baie help.” 

 Onder: Anwar Masih was vir ses maande 
na die bomaanval gehospitaliseer. Regs bo: 
Deur God se Woord te bestudeer en wat dit 
oor vervolging leer, het oorlewendes van die 
bombardering sedert die aanval sterker in hul 
geloof gegroei. Regs onder: Mahek Imtias (in 
blou serp) is ernstig beseer en sukkel steeds 
emosioneel. 



In noordoostelike Nigerië, waar Pastor Ishaku 
Manawa bedien, is die dood nooit ver nie. “Daar 
is baie mense wat ek ken wat deur Boko Haram 

vermoor of ontvoer is,” het hy gesê. “Ek kan nie die 
aantal mense wat ek ken, wat Boko Haram vermoor 
het, tel nie.”
 In 2014 het die Islamitiese ekstremistegroep 
beheer oorgeneem oor dele van Nigerië, insluitend 
die twee grootste stede in Adamawa-staat, waar 
Ishaku werk. Boko Haram-militante het duisende 
mense vermoor en miljoene ander in die streek 
ontwortel. Die pastor het gesê dat 37 lidmate in net 
een gemeente in Islamitiese aanvalle vermoor is.
 Vandag werk die berugte ekstremistegroep 
meestal in afgeleë, onontwikkelde gebiede. Maar sy 
lede gaan voort om moorddadige aanvalle te loods 
en die streek bly veral gevaarlik vir pastors soos 
Ishaku.
 “Ek kan nie sê dat daar een ding is waarvoor ek die 
bangste is nie,” het hy gesê. “Ek weet dat indien hulle 
my sou doodmaak, ek die koninkryk sal beërwe.” 
Alhoewel Ishaku sy gesin na ‘n gebied verskuif het 
waar aanvalle minder gereeld plaasvind, gaan hy 
voort om mense te bedien wat van Boko Haram-
aanvalle vlug en dikwels in potensiële gevaarlike 
gebiede reis.
 “My gebed is dat indien God vir my nog werk het 
om te doen, Hy my aan die lewe sal hou om dit te 
doen,” het hy gesê. “God het my nog altyd teen hulle 
beskerm, alhoewel ek elke dag mense sien wat aan 
Boko Haram verbind is.”
 Ishaku het baie Christene begrawe wat deur Boko 
Haram vermoor is, insluitend twee pa’s en ‘n pastor.
 Een van die mans het die ekstremiste agtervolg 
nadat hy verneem het dat sy dogter ontvoer is. “Hy 
het gekies om hulle agterna te sit,” het Ishaku gesê, 
“maar die terroriste het ‘n hinderlaag gestel. Hulle 
het hom geskiet en hom vermoor.”
 Die ander pa wat vermoor is, ‘n man genaamd 
Ishaya, is saam met sy jong dogter  ontvoer. Die 
Islamiete het hom beveel om Christus te verloën, 
maar toe hy weier het hulle hom doodgemaak en 
toe sy dogter vrygelaat. 

‘n Nigeriese pastor se passie 
om ontwortelde Christene te 
help, lok hom na ‘n streek wat 
getraumatiseer is deur herhaalde 
Islamitiese aanvalle.

VIR DIE VERVOLGDES
‘n Pastor

  “Ons as pastors het 
gebede nodig. Mag God 

die haat vir Moslems uit die 
harte van pastors verwyder, 

want jy kan nie vir iemand 
bid wat jy haat nie.”



 Die pastor wat hulle vermoor het, 
liefdevol bekend as Baba John, het in 
die staat Borno bedien. “Hulle het sy 
gemeenskap sowat vier keer aangeval 
en hom probeer doodmaak,” het Ishaku 
gesê, “maar hulle het misluk.” Die 
ekstremiste het egter nooit opgegee om 
te probeer nie. “Eendag het hulle gekom 
en vir hom gesê dat as hy instem om tot 
Islam te bekeer, hulle sy lewe sou spaar,” 
het Ishaku voortgegaan. “Hy het gesê hy 
sal liewer sterf; hy sal gelukkiger wees 
as hulle hom doodmaak ter wille van 
Christus. Sy vrou was ook by hom. Hulle 
het haar gedwing om ‘n getuie te wees 
terwyl hulle hom doodgemaak het.”
 Ishaku het gesê dat Boko Haram uit ‘n 
gevoel van djihad (stryd), of heilige oorlog
teen die vyande van Islam, optree en baie 
Islamiete glo dat enigiemand wat nie ‘n 
Moslem is nie, doodgemaak moet word.
 Vir sommige djihads is dit nie genoeg 
om volgelinge van Christus dood te 
maak nie. Hulle bespot gereeld die 
Christene wat hulle nie doodmaak nie. 
“Die terroriste sê dinge soos: ‘Hoekom 
hardloop jy? Het jou Bybel nie gesê jy sal 
ter wille van Christus doodgemaak word 
nie?’” het Ishaku gesê. “Hulle sê sulke 
dinge en ons hoor dit die hele tyd.”
 Ten spyte van voortdurende 
dreigemente en die al-te-algemene 

moorde, gaan Ishaku net voort. Hy is 
daartoe verbind om kerke in hierdie 
streek te plant omdat hy sien hoe God 
werk; hy weet dat daardie gemeenskap 
onder Gelowiges diegene wat van die 
voortdurende aanvalle ly, bemoedig.
 Een manier waarop hy gemeentes 
aanmoedig wat sukkel, is deur praktiese 
hulp te verskaf. “Ons het geld ingesamel 
en ‘n skuur gebou … vir die mense om ‘n 
plek van aanbidding te hê,” het hy gesê.
 Diegene wat van Boko Haram se 
gewelddadige aanvalle vlug het dikwels 
niks meer as die klere aan hul lyf nie. “Die 
mense is getraumatiseer,” het Ishaku gesê,
“en dus het hulle baie probleme. Terwyl 
ek een probleem oplos, ontstaan ‘n ander 
een. Die mense het traumagenesing 
nodig. Ek het nie tyd om te rus nie, want 
daar is soveel probleme om op te los. Die 
mense het nie eers kos om te eet nie.”
 Ishaku se passie is om te gaan waar 
mense vervolg word, al weet hy sy lewe 
is in gevaar. “Ek geniet dit om in gebiede 
van vervolging te werk,” het hy gesê. “Ek 
geniet dit om te werk met mense wat ter 
wille van Christus ly. Ek is nie gelukkig as 
ek my lewe geniet terwyl hulle ly nie.”
 Dankbaar vir die werk wat God vir hom 
gegee het deur om te sien na diegene 
wat uit hul huise verdryf is, vra Ishaku vir 
gebed, veral vir ander pastors wat in die 

streek bedien. “Bid dat God vervolging sal 
gebruik as ‘n rede vir ons om Sy werk baie 
meer as te vore te doen,” het hy gesê. “Bid 
dat God ons sal beskerm.”
 Sy kerk sorg vir 200 pastors wat sukkel 
om te herstel van trauma wat deur erge 
vervolging veroorsaak is. “Ons as pastors 
het gebede nodig,” het Ishaku gesê. 
“Mag God die haat vir Moslems uit die 
harte van pastors verwyder, want jy kan 
nie vir iemand bid wat jy haat nie. Die 
ekstremiste is mense soos ons en God kan 
enigiemand gebruik.”
 Pastor Ishaku se vrou ondersteun sy 
werk om aan diegene te bedien wat 
onder die hande van Islamiete gely het, 
selfs al bring hy weke op ‘n slag in die bos 
deur. Sy sê vir hom om te gaan en sy en 
ander lede van die familie bid vir hom 
terwyl hy weg is.
 Ishaku besit nie ‘n motorfiets nie en 
taxi-fietse sal nie gaan waar hy wil reis 
nie, dus loop hy. “Wat my opgewonde 
maak, is om die woord van God in 
binnelandse gemeenskappe te gaan 
verkondig, gebiede waar daar nie baie 
Christene is nie,” het hy gesê. “Wanneer ek 
baie kilometers in die bos moet loop om 
mense te kry aan wie ek die Evangelie kan 
verkondig, is ek gelukkig.” 

Pastor Ishaku spandeer soms weke lank in afgeleë dorpies en help om kerke te plant en 
die Evangelie te verkondig aan diegene wat van Islamitiese aanvalle gevlug het. 



Januarie/Februarie 2024

14 KAZAKSTAN Bid dat regeringswaarnemers wat ongeregistreerde kerke monitor, die Evangelie sal hoor en tot Christus sal bekeer.
15 EGIPTE Bid dat Christenbekeerlinge uit Islam, soos Duhra, sal sien hoe God in al hulle behoeftes voorsien.
16 MIANMAR Bid vir Aung Hte en sy familie wat uit hulle land en huis verdryf is nadat hulle hul geloof in Christus geplaas het.
17 DRK* Bid dat Christene teen gewelddadige aanvalle deur militante Islamitiese groepe beskerm sal word.
18 MAURITANIË Bid dat Christensendelinge na die land sal terugkeer.
19 DJIBOETI Bid dat God se Woord die land sal deurdring, ten spyte van die risiko van teistering en vervolging weens die besit van 
  ‘n Bybel. 
20 AZERBEIDJAN Bid dat werkers maniere sal vind om Bybels, wat moeilik bekombaar is en onwettig is om te druk, in te voer.
21 KENIA Bid vir Christene wat in Moslem-meerderheid gebiede van noordoostelike Kenia woon.
22 BAHREIN Loof God vir ‘n nuwe seisoen van ontvanklikheid vir die Evangelie! Bid dat dit sal voortduur.
23 MALEDIVE Daar is baie min bekende Christene in die Maledive. Bid dat meer Maledivers die Here sal leer ken.
24 VAE** Bid vir buitelandse sendelinge wat die Evangelie onwettig aan Moslems verkondig.
25 IRAK Bid vir Nader, ‘n Moslemtiener, wat vir ‘n Bybel gevra het nadat sy van Christus gedroom het.
26 LAOS Laos het meer as 200 etniese subgroepe. Bid vir liefdevolle eenheid in die kerk ondanks hierdie diversiteit.
27 SOMALIË Bid vir Christenbekeerlinge uit Islam wat daarvan beskuldig word dat hulle beide hul geloof en nasionaliteit 
  verwerp het.
28 KOEWEIT Bid vir wysheid vir die paar inheemse Koeweitse Gelowiges wat hulle geloof met groot risiko beoefen.
29 OMAN Bybels kan slegs aan buitelanders verkoop word. Bid dat baie ook Omane sal bereik.
30 BENIN Bid vir die redding van Edosa se broers en susters.
31 KATAR Alhoewel dit nie onwettig is om ‘n Bybel te besit nie, verkeer Katarese wat dit besit of versprei in groot gevaar. Bid vir 
  hulle beskerming.

FEBRUARIE 2024
1 SIRIË Bid dat Siriese vlugtelinge in ander lande die Evangelie sal hoor en tot geloof in Christus sal kom.
2 ALGERIË Loof God vir die kerkgroei in hierdie nasie! Bid dat groei sal voortduur.
3 TURKMENISTAN Bid vir Silas, ‘n Turkmeense Christene wat die Evangelie deur middel van media-uitsending verkondig.
4 OESBEKISTAN Bybelse Christenskap word as ekstremisme beskou. Bid dat Christene se sagmoedigheid en liefde hierdie 
  vervolging sal verander.
5 ETIOPIË Bid vir Christene soos Makda wie se man en familie haar weens haar nuutgevonde geloof verwerp het.
6 KAMEROEN Bid vir effektiewe evangeliesasiepogings onder lede van die terreurgroep, Boko Haram.
7 JORDANIË Bid dat Christenbekeerlinge uit Islam in staat sal wees om sonder vervolging deur familielede, openlik te aanbid.
8 TANZANIË Bid dat Bybels mense sal bereik wat in afgeleë Moslem-beheerde gebiede woon.
9 COMORE Bid dat die gevangenskap van Christene weens die verkondiging van die Evangelie slegs as aanmoediging vir hulle 
  getuienis sal dien.
10 VIËTNAM Bid vir Anh, ‘n Viëtnamese tiener, wat met ‘n kapmes aangeval is weens haar Christelike getuienis.
11 SRI LANKA Bid dat plaaslike owerhede guns sal verleen aan Christene wat toestemming versoek om kerkgeboue op te rig.
12 SAOEDI-ARABIË Bid vir diegene wat gevangenskap of dood trotseer omdat hulle Jesus Christus volg.
13 MALEISIË Bid vir Susanna wie se man, Raymond, op hierdie dag in 2017 ontvoer is en steeds vermis word.
14 MALI Bid vir Jacques wat help om Bybels te versprei aan pastors in Mali, waar God se Woord in groot aanvraag is.
15 KIRGISIË Bid dat die kerk ‘n ondersteunende, liefdevolle gemeenskap sal wees vir diegene wat weens hulle geloof in Christus 
  verwerp is.
16 SOEDAN Bid vir ‘n pastor wat vir vredesversteuring gearresteer is nadat Moslemekstremiste sy kerk aangeval het. 
17 BHOETAN Bid vir deurbraak van die Evangelie in hierdie sterk Boeddhistiese nasie.

